
Në mbështetje të nenit 13 dhe nenit 58 të Ligjit Nr.03/L-040 për Vetëqeverisje Lokale në Kosovë (“Gazeta Zyrtare e Republikës së Kosovës Nr. 28/2008”), nenit 44 të Ligjit Nr. 05/L-031 për Procedurën e Përgjithshme Administrative, nenit 74 dhe nenit 92, paragrafi 1 dhe 4 të Statutit të Komunës së Rahovecit, Nr. 1005, i datës: 29.3.2017, Kryetari i Komunës, merr këtë: 

V E N D I M
Për refuzimin e kërkesës për pagesën e shpërblimit të përvjetorit (jubile)

1. REFUZOHET si e pabazuar kërkesa e z. Kujtim Popaj nga Fortesa, me Nr. Prot. 1775, të datës 11.5.2023, për pagesën e shpërblimit të përvjetorit (jubile).

2. Refuzimi sipas pikës 1 të këtij vendimi bëhet për shkak se legjislacioni i cekur në kërkesë nuk është në fuqi.  

3. Ky vendim hyn në fuqi menjëherë pas nënshkrimit.

A r s y e t i m
Më datë 11.5.2023, Kujtim Popaj nga Fortesa, Komuna e Rahovecit, i cili ishte i sistemuar në punë dhe detyrat e punës Inixhinier, në Zyrën e Prokurimit, pranë Zyrës së Kryetarit të Komunës, për pagesën e shpërblimit të përvjetorit (jubile).
Ligji Nr. 03/L-147 për pagat e nëpunësve civilë dhe rregullorja Nr. 33/2012 për shtesat në pagë dhe kompensime të tjera të nëpunësve civilë në të cilën ju jeni bazuar, nuk janë në fuqi, pasi me miratimin e Ligjit Nr. 08/L-196 për Pagat në Sektorin Publik, i cili është miratuar nga Kuvendi i Republikës së Kosovës, dhe i shpallur në Gazetën Zyrtare të Republikës së Kosovës, më datë 5 janar 2023, Ligji Nr. 03/L-147 për pagat e nëpunësve civilë në të cilin jeni bazuar është i shfuqizuar, ashtu siç parashihet edhe në nenin 45, paragrafi 1, pika 1.1., të Ligjit Nr. 08/L-196 për Pagat në Sektorin Publik.
Po ashtu, edhe Nr. 33/2012 për shtesat në pagë dhe kompensime të tjera të nëpunësve civilë në të cilën ju jeni bazur është e shfuqizuar me rastin e hyrjen në fuqi të rregullores (QRK) 08/2023 për shtesat për të punësuarit në sektorin publik, e cila ka hyrë në fuqi më datë 6 shkurt 2023.
Andaj, duke marrë parasysh se, ligji dhe rregullorja në të cilën ju jeni bazuar në kërkesën tuaj me Nr. Prot. 1775, të datës 11.5.2023, nuk janë në fuqi për shkak të hyrjes në fuqi të Ligjit të ri dhe të rregullores së re, të cilat e rregullojnë çështjen e kompensimit të pagave dhe të kompensimeve të tjera, kërkesa juaj nuk mund të aprovohet dhe e njëjta refuzohet.
Andaj,  pas shqyrtimit të kërkesës, në bazë të dispozitave ligjore në fuqi, u vendos si në dispozitiv të këtij vendimi.

Këshillë Juridike: Kundër këtij vendimi, pala e pakënaqur, mund të parashtrojë ankesë pranë organeve kompetente, në afat prej 30 ditëve nga dita e pranimit të të njëjtit.

Vendimi u dërgohet:
· Z. Kujtim Popaj,
· Njësisë së Personelit,                                                                        Smajl Latifi                         
· Arkivit.                                                                                         _________________   
                                                                                                     Kryetar i Komunës            
image1.png




image2.jpeg




